БЕЛАРУСКАЯ  ЛІТАРАТУРА  5  КЛАС
ТЭМА: Майстэрня “Адзіная мая, любая мама”(па вершах беларускіх паэтаў)
МЭТА:  1.  звярнуць увагу ў працэсе працы на тыя сродкі, пры дапамозе якіх ствараецца ідэя твораў;

                2. развіваць уменні выразна чытаць вершы, прысвечаныя маці;

                3.  садзейнічаць выхаванню шчырых, пяшчотных адносін да самага любага чалавека – маці;
 4. выявіць узаемаадносіны ў сям’і, у выхаванні любові да маці, павагі да жанчыны.

             Афармленне кабінета:
   1) тэма запісана на дошцы;

                2) фотастэнд “Нашы матулі”;

                3) выказванні паэтаў і пісьменнікаў пра маці: “Сэрца маці – невычэрпная крыніца цудаў!” П. Беранжэ, “Дзеці свету, беражыце маці!” Р. Гамзатаў, “Без маці няма ні паэта, ні героя” М. Горкі.

   4) выстава кніг пра маці, плакат з кветкамі;

                5) рэпрадукцыі карцін пра жанчыну-маці.

ХОД   УРОКА:

І. Індуктар.
                                                                                                        З ёй весялейшыя песні,
                                                                                          Радасць мілей

                                                                             Удвая !

                                                                                         Самая, самая
                                                                                            лепшая ў свеце

                                                                                     Мама  мая.

У. Карызна

Гучыць песня на словы Н. Мацяш “Быць разам выпадае нам так мала!”
Настаўнік: Мама,  матуля… Якое слова можа з ім параўнацца? У ім ласка, пяшчота, цяпло, дабрыня. Мы будзем гаварыць пра самага роднага, дарагога чалаве-ка на свеце, пра нашых мам. Да вобраза маці ва ўсе вякі звярталіся паэты, мастакі, кампазітары. Паглядзіце на выставу, на якой змешчаны рэпрадукцыі карцін сусветна вядомых мастакоў. 

Што адлюстравана на карцінах ?

Які вобраз аб’ядноўвае іх ? (адказы вучняў).

Мама -  такое маленькае, але вельмі ёмістае слова. Сёння мы правядзём майстэрню на тэму: “Адзіная мая, любая мама” (па вершах беларускіх паэтаў). У іх паэты яшчэ раз закранаюць вельмі блізкую для ўсіх нас тэму.

ІІ. Самаканструкцыя (кожны працуе сам).

- Запішыце словы, якія ў вас асацыіруюцца з вобразам маці.

- Дапоўніце гэты рад словамі  сваіх сяброў.

- Вылучыце (падкрэсліце) слова, якое нясе найбольшую эмацыянальную нагрузку.
Настаўнік: гэта слова “мама”, “матуля”… Няма на свеце слова больш зразумелага, простага і дарагога.
ІІІ. Разрыў.
· Да ўрока мы падрыхтавалі фотастэнд “Нашы матулі”. Разгледзім фотаздымкі, а кожны з вас раскажа пра сваіх матуль. Якія яны… (Вучні расказваюць і ка-менціруюць: чаму менавіта гэты фотаздымак прынеслі са свайго сямейнага альбома).

Настаўнік: Вы сказалі, што маці вашы добрыя, пяшчотныя, клапатлівыя, лас-кавыя. І няма, рабяты, ніводнага паэта, які б у сваіх творах не звяртаўся да во-браза маці. Шмат цёплых слоў прысвяцілі маці С. Грахоўскі, Э. Агняцвет, В. Шы-мук, Т. Кручэнка і інш.

ІV. Сацыяканструкцыя (разбіты клас на групы). Гучыць песня ў выкананні А. Газманава “Мама”.

- Кожная група чытае выразна верш, прысвечаны маці, вызначае яго асноўную думку.

І   група – С. Грахоўскі. “Мама”.

ІІ група – Эдзі Агняцвет. “Слова пра маці”.

ІІІ група – В. Шымук. “Маці”.

ІV група – Э. Агняцвет. “Першае слова”.
V група – Т. Кручэнка. “Маме”.

V. Сацыялізацыя, афішыраванне (“агучванне”).

- Кожная група па чарзе чытае выразна верш, вызначае яго асноўную думку.

- Астатнія групы папаўняюць свае асацыятыўныя рады словамі з вершаў, якія асацыіруюцца са словам “мама”.

- Можна памяняць слова, якое раней нясло эмацыянальную нагрузку.

- Правяраю асацыятыўны рад, змянілася ці не галоўнае слова.

VI. Сацыялізацыя (афішыраванне). Гучыць  песня ў выкананні А. Газма-нава “Мама”.

Настаўнік: Вы таксама любіце сваіх матуль. У чым заключаецца ваша любоў ? Якія б словы вы хацелі напісаць сваім матулям ? 

- Вучні пішуць сачыненне-мініяцюру на тэму “Мая мама”.
- Агучванне работ.

Настаўнік: Колькі цудоўных слоў вы напісалі пра маму. Спадзяюся, што іх вы ім скажаце і  дома. Ад вас залежыць, каб мамы засталіся маладымі і прыгожымі.

VII. Рэфлексія. 
Настаўнік: Я бачу, што вас усхвалявала наша гаворка на ўроку, вы любіце сваіх матуль, тады прымацуйце свае падрыхтаваныя дома кветачкі да нашага букета “Кветкі для нашых матуль”. Вызначым свой стан на ўроку, адказ пачніце словамі:

Я задаволены (незадаволены)…

Мяне здзівіла…

На ўроку мне было…
· Падагульненне настаўніка, выстаўленне адзнак.
VIII. Дамашняе заданне. Стварыць малюнак, які ўяўляецца вам, калі вы вымаўляце слова “Мама”; напісаць вершы, прысвечаныя матулі.  

